Die dominante grondtipe in die area is Dundee gronde (voorkoms:
25%). Die bogrond (0-30cm), bevat 6% klei en 70% growwe
fragmente. Die ondergrond bevat gelaagdheid weens alluviale
nedersetting en word algemeen langs rivierlope aangetref. Dit bevat
6% klei en 70% growwe fragmente. Die gronde bevat geen tekens van
natheid nie en geen vrykalk nie. Die gronde kan diep losgemaak word
(120cm). Dit is belangrik dat klippe van die ondergrond nie na die
oppervlak verplaas word tydens grondbewerking nie.

Medium Hoog

Die dominante grondtipe in die area is Augrabies gronde (voorkoms:
7%). Die bogrond (0-30cm), bevat 8-10% klei en 40-50% growwe

. fragmente. Die ondergrond bestaan uit ‘n neokarbonaat-horison
Medium (vrykalk is teenwoordig) en dit bevat 8% klei en 50-60% growwe
fragmente. Die gronde kan diep losgemaak word (120cm). Dit is
belangrik dat klippe van die ondergrond nie na die oppervlak verplaas
word tydens grondbewerking nie.

Die dominante grondtipes in die area is Glenrosa en Brandvlei
gronde (voorkoms: 58%). Die bogrond (0-30cm) bevat 8-10% klei en
20-60% growwe fragmente. Die Brandvlei gronde bevat ‘n sagte
karbonaat horison wat ‘n chemiese beperking (lae weerstand en hoé
pH) vir wortelontwikkeling kan inhou. Die ondergrond van die
Glenrosagronde bestaan uit uitermatige hoé klip (70%+) van
gedeeltelik verweerde rots. Die gronde se grootste risiko is ‘n
beperkte benutbare diepte (30-50cm) in die natuurlike toestand. Dit
noodsaak dat intensiewe grondvoorbereiding moet plaasvind om
gronddiepte te skep asook die dreinering van besproeiingswater kan
plaasvind. Hierdie gronde bevat ‘n uiters lae waterhouvermoé en
korrekte besproeiing skedulering sal baie belangrik wees.

Die dominante grondtipes in die area is Mispah, Glenrosa en Coega
gronde (voorkoms: 33%). Die bogrond (0-20cm) bevat 6-10% klei en
50-70% growwe fragmente. Die Coega gronde bevat ‘n harde
karbonaat horison wat ‘n chemiese beperking (lae weerstand en hoé
pH) vir wortelontwikkeling kan inhou. Die ondergrond van die Mispah
en Glenrosagronde bestaan uit uitermatige hoé klip (80%+) van
gedeeltelik verweerde rots en in sekere areas soliede rots. Die gronde
se grootste risiko is ‘n beperkte benutbare diepte (20-30cm) in die
natuurlike toestand. Dit noodsaak dat intensiewe grondvoorbereiding
moet plaasvind om gronddiepte te skep asook die dreinering van
besproeiingswater kan plaasvind. Hierdie gronde bevat ‘n uiters lae
waterhouvermoé en korrekte besproeiing skedulering sal baie
belangrik wees.

Hierdie areas word verteenwoordig deur rots (voorkoms: 2%) wat op
die oppervlak voorkom en waar daar geen bogrond beskikbaar is
nie.

